
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N1676-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
 «Եկամտային հարկի, շահութահարկի և սոցիալական վճարի անձնավորված հաշվառման մասին» Հայաստանի Հանրապետության օրենքի 3-րդ, 5-րդ, 10-րդ և 11-րդ հոդվածների համաձայն` Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2012 թվականի դեկտեմբերի 20-ի «Եկամ​տային հարկի և սոցիալական վճարի անձնավորված հաշվառման մասին» Հայաս​տանի Հանրապետության օրենքի կիրարկումն ապահովելու մասին» N1676-Ն որոշման մեջ կատարել հետևյալ փոփոխությունները և լրացումները` 

1) որոշման վերնագիրը, նախաբանը, N1 հավելվածի 1-ին կետը, N2 հավելվածի 1-ին և 12-րդ կետերը, N3 հավելվածի 1-ին կետը, 5-րդ կետի 1-ին ենթակետի «գ» պարբերությունը, 6-րդ ենթակետը «Եկամտային հարկի» բառերից հետո լրացնել «, շահութահարկի» բառով,

2) որոշման N1 հավելվածի 2-րդ կետի 8-րդ ենթակետը շարադրել հետևյալ խմբագրությամբ.

«8) ինքնազբաղված անձ՝ օրենքով չարգելված որևէ գործունեությունից եկամուտ ստացող (բացառությամբ աշխատավարձի և դրան հավասարեցված եկամտի, ձեռնարկատիրական եկամտի և պայմանագրային եկամտի)` վարձու աշխատող, անհատ ձեռնարկատեր և նոտար չհանդիսացող ֆիզիկական անձ (այդ թվում` գյուղատնտեսական արտադրանքի իրացումից եկամուտ ստացող գյուղատնտեսական արտադրանք արտադրող, քաղաքացիաիրավական պայմանագրերի հիման վրա եկամուտ ստացող, «Ինքնազբաղված անձանց հարկային արտոնությունների մասին» Հայաստանի Հանրապետության օրենքի N1 հավելվածի ցանկում ընդգրկված գործունեության տեսակներով զբաղվող), ինչպես նաև «Ինքնազբաղված անձանց հարկային արտոնությունների մասին» Հայաստանի Հանրապետության օրենքի N1 հավելվածի ցանկում ընդգրկված գործունեության տեսակներով զբաղվող անհատ ձեռնարկատեր և Հայաստանի Հանրապետության հարկային օրենսգրքով սահմանված` բացառապես ընտանեկան ձեռնարկատիրության սուբյեկտ համարվող անհատ ձեռնարկատեր.», 

3) որոշման N 1 հավելվածի 3-րդ կետը «եկամտային հարկի» բառերից հետո լրացնել «, շահութահարկի» բառով,

4) որոշման N 1 հավելվածի 37-րդ կետը շարադրել հետևյալ խմբագրությամբ.

«37. Անհատ ձեռնարկատիրոջ և նոտարի ներկայացրած անձնավորված հաշվարկ են ներառվում՝

1) հաշվետու տարին.

2) անունը, ազգանունը, հանրային ծառայությունների համարանիշը (կամ հանրային ծառայությունների համարանիշ չունենալու մասին տեղեկանքի համարը).

3) ՀՎՀՀ-ն. 

4) Հայաստանի Հանրապետության հարկային օրենսգրքով սահմանված` ձեռնարկատիրական գործունեությունից (նոտարական գործունեությունից) ստացման ենթակա` շահութահարկի հարկման օբյեկտ, հարկման բազա համարվող եկամտի, հաշվարկված շահութահարկի չափը.

5) վճարված կամավոր կենսաթոշակային վճարի չափը (առկայության դեպքում).

6) ձեռնարկատիրական գործունեությունից (նոտարի դեպքում` նոտարական գործունեությունից) ստացման ենթակա եկամուտների հետ անմիջականորեն կապված և փաստաթղթերով հիմնավորված ծախսերի չափը.

7) սոցիալական վճարի հաշվարկման օբյեկտ համարվող եկամտի, հաշվարկված սոցիալական վճարի չափը:»,

 5) որոշման N 1 հավելվածը լրացնել հետևյալ բովանդակությամբ 37.1-ին կետով. 

«37.1 ինքնազբաղված անձի ներկայացրած անձնավորված հաշվարկ են ներառվում՝

1) հաշվետու տարին.

2) անունը, ազգանունը, հանրային ծառայությունների համարանիշը (կամ հանրային ծառայությունների համարանիշ չունենալու մասին տեղեկանքի համարը).

3) ՀՎՀՀ-ն. 

4) Հայաստանի հանրապետության հարկային օրենսգրքով սահմանված` հարկվող եկամուտ համարվող հարկման բազայի (բացառությամբ` հարկային գործակալի միջոցով հարկված), հաշվարկված եկամտային հարկի չափը.

5) Հայաստանի Հանրապետության հարկային օրենսգրքով սահմանված պասիվ եկամուտների, հաշվարկված եկամտային հարկի չափը.

6) վճարված կամավոր կենսաթոշակային վճարի չափը (առկայության դեպքում).

7) սոցիալական վճարի հաշվարկման օբյեկտ համարվող եկամտի, հաշվարկված սոցիալական վճարի չափը:»,

6) որոշման  N 2 հավելվածի 9-րդ կետի`

ա. 1-ին ենթակետում «միասնական հաշվին» բառերը փոխարինել «միասնական հաշվից կամուրջ հաշվին» բառերով.

բ. 2-րդ ենթակետի «ա» պարբերությունը «եկամտային հարկը» բառերից հետո լրացնել «(շահութահարկը)» բառով,   
7)  որոշման  N3 հավելվածի`

ա. 4-րդ կետում «Հայաստանի Հանրապետության կառավարության 2012 թվականի հունվարի 19-ի N 51-Ն որոշմամբ» բառերը փոխարինել «Հայաստանի Հանրապետության կառավարությանն առընթեր պետական եկամուտների կոմիտեի և Հայաստանի Հանրապետության կենտրոնական բանկի համատեղ հրամանով» բառերով.
բ.  5-րդ կետի 7-րդ ենթակետի «գ», «դ» և «է» պարբերությունները շարադրել հետևյալ խմբագրությամբ`

«գ. շահութահարկի հարկման բազա համարվող եկամտի, դրանից հաշվարկված և վճարված շահութահարկի չափը, 

դ. սոցիալական վճարի հաշվարկման օբյեկտ համարվող եկամտի, դրանից հաշվարկված և վճարված սոցիալական վճարի չափը,

է. Հայաստանի Հանրապետության հարկային օրենսգրքով սահմանված՝ շրջանառության հարկի և արտոնագրային հարկի համակարգերում գործունեության տեսակների մասով օրենքով սահմանված կարգով վճարված շահութահարկի և սոցիալական վճարի գումարները.».

գ. 5-րդ կետի 8-րդ ենթակետում «պարզեցված (այդ թվում` ճշտված) հաշվարկ» բառերը փոխարինել «հաշվարկ (այդ թվում` ճշտված)» բառերով.

դ. 6-րդ կետի 1-ին ենթակետի «բ» պարբերությունը շարադրել հետևյալ խմբագրությամբ.

«բ. «Կուտակային կենսաթոշակների մասին» Հայաստանի Հանրապետության օրենքով սահմանված` կամուրջ հաշվեհամարը».  

ե. 6.1-ին կետի 3-րդ ենթակետի «զ» պարբերությունը շարադրել հետևյալ խմբագրությամբ`

 «զ. Հայաստանի Հանրապետության հարկային օրենսգրքով սահմանված՝ շրջանառության հարկի և արտոնագրային հարկի համակարգերում գործունեության տեսակների դեպքում` այդ գործունեությունն իրականացնելու ժամանակահատվածը (սկիզբը և վերջը) և այդ գործունեության տեսակների մասով օրենքով սահմանված կարգով վճարված շահութահարկի և սոցիալական վճարի գումարները:»:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրվանից:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N1676-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ


Ընթացիկ իրավիճակը, իրավական ակտի ընդունման անհրաժեշտությունը


Հայաստանի Հանրապետության Ազգային ժողովի կողմից 21.12.2017թ. ընդունվել և ՀՀ Նախագահի կողմից 29.12.2017թ. ստորագրվել է «Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության օրենքում լրացումներ և փոփոխություններ կատարելու մասին ՀՕ-285-Ն օրենքը (այսուհետ՝ Օրենք), որն ուժի մեջ է մտել 01.01.2018թ.-ին:

Նախագծի ընդունումը պայմանավորված է հետևյալ հանգամանքներով.

- ՀՀ հարկային օրենսգրքի համաձայն` 2018թ. հունվարի 1-ից անհատ ձեռնարկատերերը և նոտարները եկամտային հարկի փոխարեն վճարում են շահութահարկ,

- 2018թ. հունվարի 1-ից ուժը կորցրած է ճանաչվել «Արտոնագրային վճարների մասին» ՀՀ օրենքը, որի հետ կապված, ինքնազբաղված անձանց շրջանակը հստակեցնելու համար անհրաժեշտություն է առաջացել հղում կատարել «Ինքնազբաղված անձանց հարկային արտոնությունների մասին» ՀՀ օրենքի N1 հավելվածով սահմանված գործունեության տեսակների ցանկին,

- Անհատ ձեռնարկատերերի և նոտարների` 2018թ. հունվարի 1-ից շահութահարկ վճարող համարվելու հետ կապված` կիրառությունից դուրս է եկել ֆիզիկական անձանց կողմից ներկայացվող տարեկան եկամուտների մասին պարզեցված հաշվարկի ձևը: Անհատ ձեռնարկատեր և նոտար չհանդիսացող` հարկ վճարող բոլոր ֆիզիկական անձինք 2018թ. հունվարի 1-ից հարկային մարմին կներկայացնեն տարեկան եկամուտների մասին հաշվարկ,

- ՀՀ կառավարության 2012 թվականի հունվարի 19-ի N 51-Ն որոշմամբ կարգավորվող հարաբերությունները կարգավորվել են Հայաստանի Հանրապետության կառավարությանն առընթեր պետական եկամուտների կոմիտեի և Հայաստանի Հանրապետության կենտրոնական բանկի համատեղ հրամանով:

Հաշվի առնելով վերոնշյալը, ՀՀ վարչապետի  30.03.2018թ. N317-Ա որոշման N7 հավելվածի համաձայն` մշակվել է «Հանրապետության կառավարության 2012 թվականի դեկտեմբերի 20-ի N1676-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը: 


Առաջարկվող կարգավորման բնույթը


Օրենքում կատարված փոփոխությունների արդյունքում անհրաժեշտություն է առաջացել մշակելու «Հանրապետության կառավարության 2012 թվականի դեկտեմբերի 20-ի N1676-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծ, որով նախատեսվում է որոշումը համապատասխանեցնել «Եկամտային հարկի, շահութահարկի և սոցիալական վճարի անձնավորված հաշվառման մասին» ՀՀ օրենքի, ինչպես նաև ՀՀ հարկային օրենսգրքի դրույթներին:





Ակնկալվող արդյունքը


Նախագծի ընդունման արդյունքում ՀՀ կառավարության 20.12.2012թ. N1676-Ն որոշման դրույթները և սահմանված կարգերը կհամապատասխանեցվեն «Եկամտային հարկի, շահութահարկի և սոցիալական վճարի անձնավորված հաշվառման մասին» ՀՀ օրենքի դրույթներին:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ  ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ  ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության կառավարության 2012 թվականի դեկտեմբերի 20-ի N1676-Ն որոշման մեջ լրացումներ և փոփոխություններ կատարելու մասին» ՀՀ կառա​վա​րութ​յան որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չի առաջանում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ
«Հայաստանի Հանրապետության կառավարության 2012 թվականի դեկտեմբերի 20-ի N1676-Ն որոշման մեջ լրացումներ և փոփոխություններ կատարելու մասին» ՀՀ կառա​վա​րութ​յան որոշման նախագծի ընդունման կապակցությամբ պետական բյուջեի եկամուտների էա​կան նվազեցում կամ ծախսերի էական ավելացում չի առաջանա:
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ ֆինանսների նախարարություն

10.05.2018թ.

թիվ 01/2-3/8384-18 
	«Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասով սահմանվում է, որ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է ՀՀ Սահմանադրության 6-րդ հոդվածի 2-րդ մասով սահմանված լիազորող նորմեր: 

Հաշվի առնելով վերոգրյալը` առաջարկում ենք նախագծի նախաբանում հղում կատա​րել «Եկա​​մտային հարկի և սոցիալական վճարի անձնավորված հաշվառման մասին» ՀՀ օրենքի համապատասխան հոդվածին: 
	Ընդունվել է:
	Նախագծի նախաբանում հղում է կատարվել  «Եկամտային հարկի, շահութահարկի և սոցիալական վճարի անձնավորված հաշվառման մասին» ՀՀ օրենքին:



	ՀՀ աշխատանքի և սոցիալական հարցերի  նախարարություն

04.05.2018թ.

թիվ ԱԱ/ԱնԳ-1-3/4504-18
	Առաջարկություններ չկան:
	
	

	ՀՀ արդարադատության նախարարություն

17.05.2018թ.

թիվ 02/55337-18    
	Նախագծի նախաբանում հղում է կատարված ««Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության  օրենքում լրացումներ և փոփոխություններ կատարելու մասին» ՀՀ օրենքին, ինչը չի բխում «Նորմատիվ իրավական ակտերի մասին» ՀՀ օրենքի 17-րդ հոդվածի 3-րդ մասի պահանջներից, համաձայն որոնց` հղումները կատարվում են միայն հիմնական ակտին կամ հիմնական ակտի մասերին: Նորմատիվ իրավական ակտերում փոփոխություններ կամ լրացումներ կատարելու մասին իրավական ակտին հղումներ կատարվում են միայն այն դեպքում, երբ փոփոխություններ կամ լրացումներ նախատեսող իրավական ակտը, փոփոխություններից և լրացումներից բացի, պարունակում է հիմնական իրավական ակտում չպարունակող այլ նորմեր` այդ նորմերի մասով:

2. Նախագծի 1-ին կետի 4-րդ ենթակետով նոր խմբագրությամբ շարադրվող 37-րդ կետի ենթակետերի համարակալումն անհրաժեշտ է խմբագրել, քանի որ 7-րդ ենթակետը բացակայում է:

3. Նախագծի 1-ին կետի 6-րդ ենթակետում «միասնական հաշվից» բառերն անհրաժեշտ է փոխարինել «միասնական հաշվին» բառերով:

4. Հարկային մարմնի և Կենտրոնական բանկի համատեղ հրաման ընդունելու` Նախագծի 1-ին կետի 7-րդ ենթակետով նախատեսված լիազորությունն անհրաժեշտ է դիտարկել ՀՀ Սահմանադրության 6-րդ հոդվածի 2-րդ մասի դրույթների լույսի ներքո, համաձայն որոնց` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Իսկ եթե համապատասխան հրամանն արդեն իսկ ընդունվել է, ապա անհրաժեշտ է հղում կատարել վերջինիս` համաձայն «Նորմատիվ իրավական ակտերի մասին» ՀՀ օրենքի 17-րդ հոդվածի պահանջների:
	Ընդունվել է:
Ընդունվել է:

ԸՆդունվել է:
Ընդունվել է:


	Նախագծի նախաբանում հղում է կատարվել  «Եկամտային հարկի, շահութահարկի և սոցիալական վճարի անձնավորված հաշվառման մասին» ՀՀ օրենքին:
Նախագծի 1-ին կետի 4-րդ ենթակետով նոր խմբագրությամբ շարադրվող 37-րդ կետի 8-րդ ենթակետի համարակալումը փոխվել է որպես 7-րդ ենթակետ:

Կատարվել է համապատասխան խմբագրում:

Նախագծի 1-ին կետի 7-րդ ենթակետում հղում է կատարվել ՀՀ ԿԱ ՊԵԿ նախագահի 05.05.2018թ. N295-Ն և ՀՀ կենտրոնական բանկի խորհրդի 25.05.2018թ. N74-Ն համատեղ հրամանին:

